
Bosna i Hercegovina
Federacija Bosne i Hercegovine

Srednjobosanski Kanton/Kanton Središnja Bosna

KANTONALNI SUD U NOVOM TRAVNIKU

B r o j: 006-0-K-07-000 020 

Novi Travnik, 02.10.2007.g. 

U IME FEDERACIJE BOSNE I HERCEGOVINE!

Kantonalni sud u Novom Travniku, u vijeću sastavljenom od sudija: Zuhdije Ćosića, kao predsjednika vijeća,  Dunke Begić  i Mirjane Grubešić, kao članova vijeća, sa zapisničarem Senadom Kadić, u krivičnom predmetu protiv optuženog Karamustafić Harisa,  zbog krivičnog djela „razbojništvo“ iz člana 289 stav 2 u vezi sa čl. 31 KZ FBiH,  rješavajući po optužnici Kantonalnog tužilaštva Travnik broj KT-3686/04 od 19.12.2005.g. i prijedlogu istog broja od 17.05.2007.god., nakon održanog glavnog, javnog i usmenog pretresa u prisutnosti Kantonalne tužiteljice Travnik Rusmere Vilić, optuženog lično i njegovog branioca Midhata Gekića, advokata iz Gornjeg Vakufa-Uskoplja, a u postupku utvrđivanja da je optuženi ovo krivično djelo učinio u stanju neuračunjljivosti, shodno odredbama člana 410 stav 1 ZKP FBiH, dana 02.10.2007.g. donio je i javno objavio slijedeću 

P R E S U D U

UTVRĐUJE SE  
Da je:

Optuženi: KARAMUSTAFIĆ HARIS zv. „Hare“ sin Bajazida i majke Fahre rođ. Karađa, rođen 30.7.1974.godine u Travniku, nastanjen u Gornjem Vakufu/Uskoplje, ul. 317 SBB, završio SSS, neoženjen, otac jednog djeteta, vodi se u VE općine G.Vakuf/Uskoplje, po nacionalnosti Bošnjak, državljanin BiH, do sada osuđivan presudom Općinskog suda Bugojno br. K-195/99 zbog k.d. iz čl. 283 st. 1 KZ FBiH, kazna sudska opomena, nalazi se na slobodi, 

počinio krivično djelo „razbojništva“ iz čl. 289 stav 2 u vezi sa čl. 31 KZ FBiH,  u stanju NEURAČUNJLJIVOSTI,

na način da je:

Dana 27.9.2003.godine oko 15,30 sati u mjestu Vrse-Rimčev Gaj, općina G.Vakuf/Uskoplje, zajedno i prethodno dogovorno sa mldb. Hasanović Mevludinom i mldb. Avdibašić Nailom, u namjeri pribavljanja protupravne imovinske koristi za sebe, a znajući da Rimac Milka ima novca ,došli pred kuću vl.Rimac Milke, gdje su u šumarku u neposrednoj blizini  kuće, osumnjičeni Kramustafić Haris i Avdibašić Sadeta čuvali stražu, dok  su mldb. Hasanović Mevludin i mldb. Avdibašić Naila sa čarapama na glavama, došli pred ulazna vrata porodične kuće pokucavši na vrata, pa kada je Milka izašla iz kuće, upotrebom sile i prijetnjom ugurali je u kuću traživši da im preda novac, te kad je odbila da im preda novac, udarcima rukama svuda po tijelu su je oborili i onesvijestili, nakon čega su izvršili premetačinu u dnevnoj sobi i u vitrini su pronašli novčanik iz kojeg su oduzeli i prisvojili 500,00 KM, nakon čega su došli do osumnjičenih Karamustafić  Harisa i Avdibašić Sadete i sa njima podijelili prisvojeni novac i udaljili se sa lica mjesta, oštetivši na taj način Rimac Milku za navedeni iznos. 

Po pravomočnosti ove presude predmet će se, temeljem odredbi člana 410 stav 1 ZKP FBiH,  UPUTITI nadležnom organu za pitanja socijalnog staranja Općine Gornji Vakuf-Uskoplje, radi pokretanja odgovarajućeg postupka.

Na temelju odredbi člana 202 stav 4 ZKP FBiH, optuženi se u cijelosti oslobađa naknade troškova krivičnog postupka.

Na temelju odredbi člana 212 stav 3 ZKP FBiH, oštećena Rimac Milka,  sa imovinsko pravnim zahtjevom za naknadu štete, u cjelosti se upućuje na parnicu. 







               Predsjednik vijeća-sudija








    Zuhdija Ćosić

